
Sarrera

Hizki-Marrazki ipuin marraztuen lehiaketa antolatu dugu aurten lehenengo aldiz 
Anoetako Udaleko Euskara eta Kultura batzordeek eta Anoetako Herri Ikastolak 
elkarlanari esker. 

Lehiaketa honetan bi helburu jarri genituen aurretik:

Batetik, Anoetako artista txikiak plazaratzeko aukera bideratzea. Honela, gure 
aurpegira irria ekarriko duen bitarteko bat lortu dugu, Anoetako haurren artean 
hizkia eta marrazkia lotzeko trebetasuna eta ausardia sortzearen edota bultzatzearen 
ondorioz.

Bestetik, trebetasun horren bidez lortutako emaitzen ondorioz, guztion 
irakurzaletasuna areagotzen lagunduko duen tresna izatea.

Artista txikiok barnean dauzkazuen sormena eta irudimena kanporatuz batera, 
irakurlea ipuinen munduan sartuko da, une batez egoki sentitzeko eta ondo 
pasatzeko aukera izanik.

Liburuxka honetan saria irabazi duten lanak irakurtzeko aukera izango duzue. 
Aurkeztutako lan guztiek merezi bazuten ere, saritutako hamar lanak bakarrik 
argitaratu ditugu, eta argitaratu gabe gelditu diren beste ipuinei, merezimendu 
osoz, liburuxkaren azalean lekua eskaini diegu, euren hainbat marrazki eta esaldi 
erakutsiz.

Saritutako lanak idatzi dituzuenoi zorionak eta eskerrik asko. Eta, nola ez, goraipatu 
eta eskertu baita saridunen artean egoteko parada izan ez duzuen artista txikiak 
ere, lan  denak izan direlako lan txalogarriak.

Esker mila ere lehiaketa hau antolatzen lagundu diguzuen guztioi, epaimahaikide, 
ikastolako irakasle eta gainerako guztioi ere.

Aurten piztu den txingarrak hurrengoan ere anima zaitzatela horrelako lan ederrak 
egitera, helburu hori  lortzearren argitaratu bait i tugu lan hauek.

2006ko azaroa

EUSKARA ETA KULTUR BATZORDEAK
ANOETAKO HERRI IKASTOLA



A KATEGORIA

LEHEN HEZKUNTZAKO

IPUINAK:

1.	 Txindokiko Aitona maitea 	(Amaia Estanga Lopetegi)
2.	 Papeleran lanean (Itsaso Estanga Lopetegi)
3.	 Lau lehengusuak mendian (Naroa Itoiz Unanue)

3.	 Lau lehengusuak mendian (Naroa Itoiz Unanue)

4.	 Burbuila urdina (Ainhoa Simpler Oria)

5.	 Karreretako zaldia (Ane Sánchez Goyogana)



TXINDOKIKO AITONA MAITEA

Orain dela urte asko Txindokin Marianen aitona bizi zen eta Marianek asko maite 
zuen. Marianek 6 urte zituen eta oraindik txiki samarra zen, baina ia beti aitonarekin 
egoten zen.

Behin Marianek aitonaren 
etxera igotzea pentsatu zuen 
eta ezin izan zuen, txikia 
baitzen oraindik. Orduan 
bidean zihoala untxi bat ikusi 
zuen bakarrik eta honela esan 
zion:
– Kaixo, untxitxo, bakarrik al 
zaude?
– Bai, bakarrik nago eta 
galduta, ez dakit nire aita eta 
ama non dauden. Lagunduko 
al didazu?
– Bai, oso gustura gainera.
– Tira, goazen.

– Bai, goazen.

Eta horrela joan ziren.

Amaia Estanga Lopetegi
(Anoeta)



– Begira, hor daude nire aita eta ama.
– Tira, joan zaitez ba.
– Aita, ama!

Marian harrituta geratu zen.
– Begira, aitonaren etxera heldu naiz. Aitona!
– Kaixo, Marian, zer moduz?
– Oso ondo –esan zuen.

Ondoren Marianek abenturak kontatu zizkion eta konturatu gabe lo hartu zuen; 
aitona parrez geratu zen.
– Ja, ja, ja, ja.



PAPELERAN LANEAN

Bazen behin Jon izeneko mutiko bat. Oso pobrea zen, ez zuen dirurik eta bere 
amarekin bizi zen; herritik urrun bizi ziren. Jonek ez zuen aitarik. Jon gaztea zen, 
gutxi gorabehera 13 urte zituen, 14 egiteko. Baina biak oso pozik bizi ziren.

Behin ehiztari batzuk etorri ziren eta honela esan zioten Joni:
–Aizu mutiko, nahi al duzu herriko papelera batean lan egin?
–Bai! Gustatuko litzaidake, amak uzten badit.

Amak baietz esan zion. Eta herrira abiatu zen. Herrian denek barre egiten zioten 
arropa itsusia eta zatarra zuelako. Jon tristuraz beteta papelerara joan zen bere 
amarekin.

Itsaso Estanga Lopetegi
(Anoeta)



Jon, papelera ikustean, harri eta zur geratu zen. Amak esan zion:
–Jon, sar zaitez barrura.
–Bai ama –erantzun zion Jonek.

Papeleran lagunak egin zituen. Eta neska batetaz maitemindu zen. Neskak Josune 
izena zuen, oso pozik ibiltzen ziren. Behin Josunek honela esan zion Joni:
–Aizu, Jon, nire gurasoak aberatsak dira eta milaka zaku dituzte urrez, 10 zuretzat 
eta zure amarentzat.

Sar dadila kalabazan eta atera dadila Anoetako plazan.



LAU LEHENGUSUAK MENDIAN

Behin batean, lau lehengusu mendira joan ziren. Kanpina hartuta, asteburua 
pasatzera joatekoak ziren.

Anderrek begi urdinak zituen, zerua bezain urdinak; ile horia zuen, eguzkia baino 
horiagoa zuen. Niki gorria eta galtza txuriak zeramatzan. Mikelek begi marroiak 
zituen, zuhaitz baten enborra baino marroiagoak. Niki txuria eta galtza grixak 
zeramatzan. Naroak begi marroiak zituen, Mikelek bezala, eta gominolaz 
apaindutako soinekoa eta zapata gorriak zituen jantzita. Maddalenek begi berdeak 
zituen, belarra baino berdeagoak, niki arroxa eta galtza motz moreak.

Motxila bizkarrean hartuta Uzturrera joan ziren lau lehengusuak. 

Gero, kanpina osatu eta gaztainak biltzera joan ziren. Horretan ari zirela, Ander 
leize batera erori zen.

Naroa Itoiz Unanue
(Irura)



Handik hurbil, hosto horiz betetako pagadi batean, perretxikoak biltzen ari zen eta 
eskuan zigarroa zuen gizon bat zegoen. Baina gizonak zigarroa lurrera bota zuen 
eta bota bezain pronto sutea eragin zuen.

-Aaaaaaaahhhhhhhh!!! ! ! ! !  Ander fa l ta da –esan zuen Mikelek.
-Begira, sutea! –esan zuen Naroak.
-Laguntza eskatu behar dugu! –esan zuen Maddalenek.
Ingurura begira zeudela, ehiztari batzuk aurkitu zituzten. Ehiztariei laguntza eskatu 
zieten.

-Eh!!!!!Ehiztariak, lagundu!!!! Lagun bat galdu zaigu! –esan zuen Naroak. 
-Eta hor aurrean sute bat dago! –esan zuen haietako batek. 
Ehiztariak saiatu ziren telefonoz deitzen, baina ez zeukaten koberturarik.
-Begira hor helikoptero bat! –esan zuen Naroak.
Eskuekin keinuak egiten hasi ziren.
-Lagundu, lagundu!-esaten zuten denek.

Ertzainak ohartu ziren eta jaitsi egin ziren. Gero, beste suhiltzaileei abisatu zieten. 
Ander leizetik atera zuten eta sua itzali egin zuten. 

Azkenean guztia konpondu zen eta denek ikasi zuten zerbait honetatik: perretxikoak 
biltzen ari zen gizonak, basoan ez dela zigarrorik erre behar, eta lehengusuek elkar 
laguntzea zein garrantzitsua den ikasi zuten. 

Eta hala bazan ez bazan...
 



BURBUILA URDINA

Baziren behin bi mutiko, Mikel eta Iñigo. Oso argalak ziren eta futbolari trebeak.
 Mikel atezaina zen eta Victor Bables bezain ona izatea zen bere ametsa.
 Iñigo, berriz, aurrelaria zen eta Ronaldinho bezain ona izatea zen berea.

Egun batean geratu egin ziren 
futbolean jolasteko. Uztaila zen 
eta bero handia egiten zuen. 
Jolastu eta gero etxera joan 
ziren dutxatzera, eta gero berriz 
ere futbolean aritzera. 

Hurrengo egunean Mikel 
kalera irten zen eta kanika bat 
aurkitu zuen, eta esan zuen:
-Bai kanika polita! Majikoa 
dirudi!

Mikel Iñigoren bila joan zen eta esan zion:
-Begira, Iñigo, ze kanika polita aurkitu dudan!

Orduan Iñigok erantzun zion:
-Nik ere kanika bat aurkitu dut, eta zurea bezalakoa da.
-Kanika mota honek nola izena du?, galdetu zion Mikelek.
-Goazen Gariri eta Arkaitzi galdetzera!, erantzun zion Iñigok.

Orduan Mikel eta Iñigo Gari eta Arkaitzengana joan ziren, eta galdetu zieten biek 
batera:
-Kanika mota honek nola izena du?

Orduan erantzun zien Garik:
-Kanika hau burbuila urdina da, eta guri zorte handia ematen digu.

Ainhoa Simpler Oria
(Anoeta)



Mikel eta Iñigo harrituta geratu ziren izen hori entzutean, eta galdetu zion Iñigok:
-Zergatik du izen hori?
-Beste aldean dagoena ikusten delako, hau da, gardena delako, erantzun zien 
Arkaitzek.

Orduan Mikel eta Iñigo kanika gehiago erostera joan ziren eta segituan jolasten 
hasi ziren.

Handik aurrera kanikazale porrokatuak izan ziren.

Eta hau hala bazan eta ez bazan sar dadila kalabazan eta atera dadila kaniken 
pistetan.



KARRERETAKO ZALDIA

Bazen behin karreretako zaldi bat. Zaldi marroia zen eta izar bat zuen kopetan. 
Horregatik bere nagusiak Izarra izena jarri zion. Behin karrera batean erori egin 
zen eta hanka hautsi egin zuen. Horregatik benda bat jarri zioten. Nagusiak 
baserritar bati eraman zion, karrera gehiagotan ezin zuelako parte hartu. Geroztik, 
egunero eramaten zuen baserritarraren gurdia, barazkiz betea. Barazkiak herritarrei 
saltzeko ziran, baina zaldia ez zegoen pozik lan horrekin. Nahi zuena zen karrera 
gehiagotan parte hartu eta horregatik egun guztietan pentsatzen zuen alde egitea. 
Goiz batean, baserritarra jaiki baino lehen, Izarrak baserritik alde egin zuen, baina 
bidean galdu egin zen eta herritar batek aurkitu zuen. Herritarrak ikusita zuen 
plazan eta berriro baserritarrarengana eraman zuen. Baserritarrak pentsatu zuen 
zaldiak ihes egin zuela bere nagusiarengana joan nahi zuelako, horregatik eraman 

zuen nagusiarekin. Oso 
pozik jarri zen Izarra, 
konturatu zelako bere 
nagusia gaizki sentitu zela 
baserritarrarekin 
eramateagatik, eta hala 
zen, bere nagusia ere oso 
pozik jarri zen Izarra 
ikusitakoan.

 Handik aurrera, nagusia 
Izarraren hanka 
sendatzen saiatu zen, eta 
azkenean lortu zuen. 
Karrera gehiagotan parte 

hartzera eraman zuen eta Izarraren ametsa bete zen. 

HALA BAZAN  ETA EZ BAZAN, SAR DADILA KALABAZAN  ETA ATERA DADILA DERIOKO 
PLAZAN!!!

Ane Sánchez Goyogana
(Anoeta)



B KATEGORIA

LEHEN HEZKUNTZAKO 6. maila

BIGARREN HEZKUNTZAKO 1. eta 2. maila

IPUINAK:

1.	 Kruasandun istorioa (Xabier Eceiza Lopez)

2.	 Mirari abeslari (Nerea Sánchez Urien)

3.   	 Gaztelu misteriotsua (Ane Urkola Agirrezabala)

4.	 Lula (Gerald Bumiller Galvez)

5.	 Josetxo eta dragoia (Iker Etxeberria Amondarain)



KRUASANDUN  ISTORIOA

Kruasanaren eguna zen, eta herriko ferian edonolako kruasanak zeuden, 
denak gozo askoak. Gauean Kruasan Oscarraren banaketa izango zen; horregatik 
herritarrak eta turistak goizean goiz esnatzen 
ziren leku ona hartzeko. Eguerdian dena beteta 
zegoen, baita zisneen lakua ere. Zisneek  ere 
Kruasan Oscar banaketa ikusi nahi zuten eta.

Gauean giro ederra zegoen. Su 
artifizialen ondoren suzko kruasanak bere bidea 
egin zuen. Hamaikak ziren eta Kruasan Oskar 
banaketa hasi zen.

–Eta aurtengo Kruasan Oskarra... –esan 
zuen aurkezleak.
–Azelga kruasanarentzat!

Ikusle guztiak txaloka hasi ziren. 
Emakume lodi ilegorri bat altxa zen. Kruasan 
berde bat zuen eskuan. Garaikurra eskuan 
hartu eta irribarre zabal batez garaikurra eta 
kruasana altxa zituen. Bere familiakoekin elkartu eta besarkatu egin zituen.

–Bikain, amona Barbi! –esan zuen ilobak.
–Mila esker –erantzun amonak

Festak ez zuen giro oso ona...
Bat-batean portuko alarma piztu zen. Denak porturantz joan ziren, zisneak 

ere portura joan ziren, aurkezlea bakarrik geratu zen arte.
–Beno, zer egingo diogu ba –Eta besteen atzetik patxaran abiatu zen.

Portuan denak itsasora begira geratu ziren, itsasoan beraiengana zihoan 
zerbait zegoen eta.

– Kruasan erraldoi bat da! –esan zuen batek.
–Ez, Kruasan lapurren itsasontzia da! –beste batek.

Eta hala zen. Portua aztoratutako pertsonen garrasiz bete zen. Kruasan 
lapurrak portua erre eta herriko kruasan guztiak lapurtu zituzten. Ondoren beraien 
itsasontzian sartu eta ihes egin zuten.

Xabier Eceiza Lopez
(Anoeta)



–Eta orain zer? –galdetu 
zuen alkateak.

–Segi dezagun festarekin 
–erantzun zuen herritar batek.

Baina ez zuten kruasanik.
–Ipuin honen idazleari 

esango diogu idazteko 
kruasanak berreskuratzen 
ditugula.

Hori egin zuten. Herritar 
guztiak itsasontzi batean sartu ziren Anoetara iristeko asmoz.

Aste bat itsasoan igaro zen, eta janari guztia agortu zitzaienean gosea oso 
nabaria zen. Egun batean sukaldariak galtzontzilorekin zopa egin eta denek jan 
zuten. Oriara iritsi ziren. Han Oria ibaitik segitu zuten.

Azkenean Anoetara iritsi ziren. Han Xabier Eceizarekin topo egin zuten, eta 
kruasanak berreskuratzen zituztela idazteko esan zioten.

–Ezin dut –erantzun zien Xabierrek.
–Zergatik?
–Munduko arkatz guztiak agortu direlako, 

baina agian noizbait ipuin honen bigarren zatia 
egingo dut.

–Beno... zer egingo diogu ba!



  MIRARI ABESLARI

Kaixo, adiskideok! Liburu hau idaztea bururatu zitzaidan komunean nire 
eginbeharrak egiten ari nintzela. Ikusten duzuenez, ez da toki berezi bat behar 
inspirazioa etortzeko, edozein toki eta unetan etor dakiguke inspirazioa. Baina 
nik ez dut liburu honetan niri buruz hitz egin nahi, nire alabari buruz baizik. 
Barkatuko didazue nire burua ez aurkezteagatik. Ni Mirariren aita naiz, 5 pertsona 
maitekorrez osaturiko familia bateko mekanikaria naiz, baita familiako burua ere. 
Idatzi honek helburu zehatz bat du: irakurleak, hau da, zuek, gauza batetaz 
konturatzea nahi dut, bizitzan gauzak ez direla ematen duten bezain errazak; 
eta, ondorioz, asko borrokatu behar dela zerbait lortu nahi badugu. Horretarako, 
nire alabari gertatutakoa kontatuko dizuet. Aurrera bada abenturarekin!

     Nire alaba neska jatorra da, baina alferra aldi berean. Egun hartan, ohikoa 
zen bezala, Mirari sofan etzanda zegoen “deskantxatzen” (hori berak zioen, baina 
besteon ustez, ezerrean zebilen) telebistaren aurrean aho zabalka. Besoa 
besaulkian zuen eta bazirudien buruak asko pisatzen ziola, burua eskuarekin 
eusten zuelarik baitzegoen. Nik ez dakit nola ez zen asfixiatu, uda zen, eta manta 
batekin estal-estalia baitzegoen momia baten antzera. Telebistan ETB-ko “Egin 
Kantu” saioa ikusten ari zen, musikarekin zerikusia zuen guztia izugarri gustatzen 
baitzitzaion. Baina momentu horretan iragarkiak zeuden eta ez zuen katez aldatu 
nahi saio zati txiki bat ere ez galtzeko. Bitartean, aurrean zuen aldizkariak uzteko 
saskitik aldizkari bat hartu zuen. Bertan, Eroskiko propaganda zegoen eta janarien 
atala pasaz, ordenagailu, CD, DVD...etab. ateratzen ziren orrialdera jo zuen. Bat 
batean, kitarra elektriko bat ikusi zuen erdi prezioan; hau ikustean pozez zoratu 
zen, lehendik ere kitarra bat nahi zuen baina asko balio zuenez, ezin zuen bere 
aurrezkiekin erosi. Beherapena ikustean, instrumentu hau eskuratzeko aukera 
paregabea izan zitekeela konturatu zen. Baina, nahiz eta erdi prezioan egon, 
berak zuen diruarekin ez zitzaionez ailegatzen, berehala kontuak ateratzera joan 
zen:
 -Ea ba, astebururo 2 euroko saria ematen badidate gurasoek, eta lehendik 150 
euro baditut, 300 eurora ailegatzeko 150 euro falta zaizkit, baina 150:2=75 asteburu 
falta zaizkit kitarra erosi ahal izateko. Denbora gehiegi da, ezin dut horrenbeste 
denbora itxaron, ordurako beherapena kendu egingo baitute; zerbait egin beharko 
dut, mm...... ez dakit, bihar kalera irtetean, Iratiri laguntza eskatuko diot zer egin 
erabakitzeko.

Nerea Sánchez Urien
(Anoeta)



  Irati bere gelako lagunik hoberena zen, oso antzekoak ziren gustuei dagokienez, 
eta baita fisikoari dagokionez ere. Antzekotasun batzuk honako hauek ziren: ilea 
luzea eta beltza zuten, beren begiak itsasoaren kolorekoak ziren, pottolitak ziren, 
zapatilak 38 zenbakikoak erabiltzen zituzten, 1.59 m neurtzen zuten, eta hori gutxi 
balitz, biei musika izugarri gustatzen zitzaien, batez ere dantzan egitea, abestea eta 
instrumentu musikalak jotzea, baina ez zuten instrumentu bat bera ere.
  Hurrengo egunean, korotik atera zirenean, Mirarik Iratiri kitarrarekin zuen arazoa 
aipatu zion:
 -Begira, Irati, arazo bat dut. Atzo, Eroskiko merkealdien 
aldizkarian kitarra bat ikusi nuen, nire ametsetako 
kitarra! Hori gutxi balitz, erdi prezioan zegoen, 300 
eurotan hain zuzen.
 -Eta, zein da arazoa? Nik ez diot ezer txarrik ikusten; 
alderantziz, askoz ere hobeto, azken finean, zure 
ametsetako kitarra da, ez da hala?
 -Bai, baina ez dut horrenbeste diru. Gurasoek 
emandako pagarekin erosi nahi badut, eta aurretik 150 
euro aurrezturik ditudala  kontuan hartuz..........75 
asteburu beharko nituzke, baina pazientzi gutxi dudala 
alde batetik, eta bestetik, ordurako merkealdiak bukatu 
egingo direla eta, akabo nire ametsa! 
 -Lasai zaitez, Mirari, egongo da irtenbideren bat, ikusiko 
duzu. 
  Biak pentsatzen jarri ziren. Irati aurrean zuen dendara 
begira zegoen, eta honen atearen erdian kartel bat 
ikusi zuen.
  Ziztu bizian irakurtzera joan zen Mirariri ezer esan gabe. Bertan, hirugarren adineko 
emakume batek bere etxeko lanetan laguntzeko pertsona bat behar zuela jartzen 
zuen ohar batek, zahar itxurakoa eta ixkin bat hautsia zuena. Iratik telefono zenbakia 
agertzen zen eskuineko etiketatxoa hartu zuen kontu handiz, eta Mirarirengana joan 
zen korrika, belarri batetik besterako irribarre batekin:
 -Begira, Mirari!- Iratik telefono zenbakia luzatu zion.
 -Zer gertatzen da? Telefono zenbaki bat besterik ez da eta.
 -Baina ez da edozein telefono zenbaki. Ba al dakizu nor den egunero umeei goxokiak 
banatzen ari den ile zuriko, eta Iturburuko laugarren portalean bizi den Pelloren 
amona? 
 -Nola ez dut jakingo ba, bere etxea garbitzeko pertsona baten bila dabilen emakume 
irribarretsua nor den!
 -Zuk zeuk esan duzu, etxeko lanak egiteko pertsona baten bila dabil, eta pertsona 
horrek izan behar duen adin zehatzik jartzen ez duenez, pertsona hori zu izan 
zaitezke.
 -Hori bai ideia ona, Irati! Goazen nire etxera, telefonoz dei egin behar diot inor 
aurreratu baino lehen.



Lehendabizi bi kale oso pasa zituzten, gero plaza bat zeharkatu zuten, ondoren 
Mirari bizi zen kale bukaeraraino joan ziren korrika. Eskailerak igo zituzten hirugarren 
pisuraino (hauek ere korrika); eta, azkenik, etxean sartu ziren. Etxean ez zegoen inor, 
Mirarik telefonoa hartu zuen arnas-estuka, eta zenbakia markatu zuen: 615-875-
933. Amonak hartu zuen telefonoa:
 -Baaai, nor da?
 -Kaixo, anderea, etxeko lanetan laguntzeko pertsona bat behar duzula jakin dut, 
eta ni horretarako prest nagoelako deitzen dizut.
  -Pozten naiz, premia handia nuen eta. Nola izena duzu?
  -Mirari Agirregomezkorta dut izena eta........
  -Ez didazu beste ezer kontatu behar.
  -Baina, ez al duzu nire adina jakin nahi?
  -Ez zait axola, ona zarelakoan nago. Astean hiru egunetan egingo duzu lan: 
astelehenean, asteazkenean eta ostiralean. Ordutegia honako hau da: goizeko 
hamaiketatik hamabietara, eta orduko hamar euroko saria jasoko duzu, baldin eta 
zure lana ondo egiten baduzu.
  -Ez zaitez horregatik larritu, dakidan ondoen egingo dut eta. Agur, eta mila esker.
  -Eskerrak zuri, laztana.
  Horrela geratu zen dena. Mirari, Eustakia anderearen etxea garbitu ondoren, korora 
joaten zen eta horrela lagunekin jostatzeko eta etxeko lanak egiteko denbora zuen.
Bost aste igarotzean, kontuak atera zituen, eta dagoeneko kitarra erosteko behar 
adina diru baina gehiago zuela konturatu zen, 160 euro zituen gurasoek ematen 
zioten asteko saria kontutan hartuta. Iratiri esan zion. Ondoren, hauek bizi ziren herri 
ondoko Eroskiko zentralera (Elorriora hain zuzen) joan ziren autobusez, kitarra erosteko 
asmotan. Azkenean ailegatu ziren, baina kitarra eskatzean, gehiago  geratzen ez 
zirela esan zieten, eta biltegian begiratu zuten badaezpada ere. Zorte handia izan 
zuten, azken kitarra elektrikoa geratzen baitzen! Hau poza hartu zuena Mirarik! 
Kitarra ordaindu zuten; eta Mirarik izozki bat jatera gonbidatu zuen Irati, lagundu 
zion guztia eskertzeko. Izozkiak amaitzean, Mirariren etxera joan ziren bere gurasoei 
kitarra erakusteko asmotan. Mirarik dena kontatu zien, Eustakiaren etxean lan egin 
zuela ere bai. Gurasoak oso harro zeuden berataz, baina ez ziren honengatik bakarrik 
poztu, Mirari eta Iratirentzat sorpresatxo bat zuten, Egin Kantu lehiaketan apuntatu 
zituzten. Astebete beranduago, casting-era joan ziren; eta epaimahaiak, hauen 
abesteko gaitasuna ikustean, ea CD bat grabatu nahi zuten galdetu zien berehala; 
pozez saltoka hasi ziren, azkenean beren ametsa betetzea lortu baitzuten.
     Ikusten duzue, gauzak lortzeko asko borrokatu behar da, Iratik eta Mirarik egin 
zuten bezala. Orain oso ezagunak dira mundu osoan beren kitarrarekin, jada bost 
disko dituzte argitaratuta; eta hori gutxi balitz, urrezko diskoa lortu zuten aurreko 
urtean. Beno, istorioa gustatu zaizuelakoan uzten zaituztet. Ah! Eta espero dut bi 
abeslari puska hauen azken diskoa erostea, oso polita baita. 

“BORROKA EZAZUE NAHI DUZUENA LORTZEKO”



GAZTELU MISTERIOTSUA

Baziren behin Joana, Mikel eta Aitor izeneko hiru neska-mutiko. Hauek Gaztelu 
izeneko herri batean bizi ziren, bertan gaztelu misteriotsu bat baitzegoen. Neska-
mutiko hauek oso ausartak eta zoriontsuak ziren, herri hartako beste haur guztiak 
bezalaxe. “Gaztelu” izeneko herri honek 150 biztanle zituen 30 sendietan banatutakoak.

Egun batean, Joanak, Mikelek eta Aitorrek beraien ausardia erakusteko eta gaztelu 
misteriotsuan zer zegoen jakin nahi zutelako, bertan sartzeko plana egin zuten. 
Baina euren asmoaz hitz egiten ari zirela, Aitorren gurasoek elkarrizketa entzun 
zuten eta guztiz haserreturik esan zieten:

–Baina, baina, zer esan duzue? Gaztelu misteriotsura joan behar duzuela? Erotu 
egin al zarete? Debekatu egiten dizuegu! –esan zuen Aitorren aitak erabat petralduta. 

Eta Aitorren  amak jarraitu zuen:

–Orain dela gutxi, gizon ausart bat sartu zen gazteluan eta ez zen gehiago azaldu 
herrian.

Orduan Mikelek:

–Hori egia al da? –galdetu zuen sinistu ezinik.

–Bai, entzun duzun bezalaxe.

Hasieran, izutu egin ziren neska-mutilak, baina ez zuten plana bazterrean utzi. 
Hurrengo egunean, Joana gaztelu aurrera joan zen eta han zegoela, gazteluari 
begira, keinu arraro bat egin zion gazteluak. Erabat beldurtuta korrika abiatu zen 
bere etxerantz. Herrian zehar korrika zihoala, Mikel eta Aitorrekin topo egin eta zera 
esan zien bi mutikoei: 

–Ba al dakizue zer gertatu zaidan? Ez duzue sinistuko!

–Bueno, esango al diguzu behingoz zer gertatu den? –galdetu zion Mikelek.

Ane Urkola Agirrezabala
(Anoeta)



–Bai, bai, lasai, eh? Gazteluaren aurrera joan naiz eta, bat-batean, gazteluak 
keinu arraro bat egin dit. Ni, orduan, korrika abiatu naiz guztiz izututa –esan zuen 
Joanak.
–Argi dago! Bihar bertan joango gara gaztelu misteriotsu horretara! –esan zuen 
Aitorrek beldurra bazterrean utziz.
–Bai, arrazoi duzu. Ni ere zurekin joango naiz –esan zuen Mikelek.
–Eta zuk, zer egin behar duzu, Joana?
–Ni ez naiz joango. Berdin dit zuek zer esaten duzuen –erantzun zien.
–Kakati, kakati! –oihukatzen zuten bi mutikoek.

Hurrengo egunean, Aitor eta Mikel gazteluan sartu ziren. Joana beldurrari ezin 
eutsirik kanpoan geratu zen. Mikelen aita, bere semea etxean ez zegoela konturatu 
zenean, kalera irten zen haurra aurkitzeko asmotan. Kalean zebilela, Joana ikusi 
eta zera galdetu zion:

–Joana, ikusi al duzu Mikel?

–Eh..., eh..., eh…

–Ikusi duzu, bai ala ez?.

–Bai. Gaztelura sartu da, Aitorrekin batera –erantzun zion azkenean Joanak.

–Zer? Zer esan duzu? Gazteluan sartu dela? Hori barkaezina da! Zerbait pentsatu 
behar dugu Mikel eta Aitor gaztelutik atera daitezen!

Hortik pixka batera, Joanak oihukatu zuen:

–Badakit! Gu ere gazteluaren atarira joango gara eta soka batekin lagunduko 
diegu bertatik irteten. 

–Ideia ona, Joana! –erantzun zion Mikelen aitak.

Eta hurrengo egunean, planari ekin zioten: soka hartu eta gaztelurantz abiatu 
ziren, plana martxan jartzeko.



Azkenean burutapena ondo atera zitzaien, eta Mikel eta Aitor salbatu zituzten. 
Hori dela eta, mutilek Joanari, barkamena eskatzearekin batera, eskerrak eman 
zizkioten. Hurrengo egunean, gazteluaren aurrean kartel bat jarri zuten, hauxe 
esanez: “Kontuz! Ez sartu gazteluan”. Kartelari esker, handik aurrera ez zen inor 
sartu gazteluan eta ez zen gertaera tamalgarririk gertatu Gaztelu izeneko herrian.



LULA

Ni mendian jolasean nengoen aita, ama, anaiak eta izebekin. Gizon batek niri 
begiratu eta kotxe barrura sartu ninduen. Gero hiru aldiz egin nuen pixa. Etxe batera 
eraman ninduen eta mutiko batek besarkada bat eman zidan negarrez eta barrezka. 
Nire bizitza aspergarria izan zen, bakarrik paseo motzekin eta mimo askorekin.
Nik pentsatzen eta gogoratzen nituen mendian pasatako momentuak.

Baina banuen hemen egoteko gogoa, eta horregatik beraiei opari bat egin nahi 
nien. Deskubritzeko zer ekarri behar nien, gauetan balkoitik begiratzen nituen izarrak. 
Izarrak goi-goian zeuden.

Orduan atea bakarrik zegoen itxita, eta, deskubritu nuenean, -Bai horixe! Oparitu 
behar diet mendi zati bat edo ibairen zati bat!-. Korri eta korri egin nuen, bilatu eta 
bilatu egun eta gau Euskal Herriaren paisaiaren zati bat hartu gabe, eta etxera itzuli 
nintzen triste-triste.

Ni ikusterakoan poza 
sentitu zuten. Orduan 
ulertu nuen ni nintzela 
o p a r i r i k  o n e n a  
beraientzat. Orain falta 
zait erakustea Euskal 
Herriaren paisaia ez dela 
bakarrik miresteko, baita 
ere bizi egin behar dela, 
bere zati bat izan behar 
dela.

Guau Guau

Gerald Bumiller Galvez
(Anoeta)



JOSETXO ETA DRAGOIA

Bazen behin dragoi indartsu eta beldurgarri bat. Bera Fraile Buruko mendi tontor 
gainean bizi zen, eta Anoeta herriko pertsona guztiak izututa zeuzkan, egun batean 
arantza bat sartu zuen arte. Orduan ez zion inori beldurrik ematen, ezta eltxoei ere. 

Halako batean dragoiari bonbila piztu citación; bururatu zitzaiona zera zen: arantza 
ateratzen zionari bere altxor eta kofreak eskaintzea, alegia. 

Denak saiatu ziren: alkatea, alguazila, irakasleak, eskolako zuzendaria, baserritarrak, 
okina... Baina pertsona bat ez zen saiatu. “Josetxo indartsua” ez zen saiatu. Heldu 
zion arantzari eta tiraka hasi zen. Berak uste baino gogorrago zegoen. Berriro saiatu 
zen eta zast!, atera egin zuen. Orduan, dragoiak hitz emanda bezala, altxorrak 
eman zizkion.

Josetxo eta bere familia oso pobreak zirenez, ederki etorri zitzaizkien opariak. 
Gainera, Josetxok asmoa zuen altxor, koroa, perla, diamante, errubi, zafiro eta 
esmeraldekin jantzi dotore bat egiteko.

Eta handik aurrera poz-pozik bizi izan ziren.

Iker Etxeberria Amondarain
(Anoeta)

